
ТАҚРИЗ
ба автореферати диссертатсияи Сафарзода Манучеҳри Наҷот дар мавзуи 
«Телевизион - омили ҳамгироии ҷамъиятӣ-сиёсӣ (дар мисоли 

телевизионҳои вилояти Хатлони Ҷумҳурии Тоҷикистон)», ки барои 
дарёфти дараҷаи илмии доктори фалсафа (Р11В) - доктор аз рӯйи 
ихтисоси 6В050400 - Рӯзноманигорӣ (6В050401 - Рӯзноманигорӣ) 
пешниҳод шудааст

Дар замони муосир нақши воситаҳои ахбори омма густурда 
гардидааст, ки дар ин миён телевизион аҳамияти барҷастаро касб кардааст. 
Дар баробари ин, воситаҳои ахбори омма дар баланд бардоштани сатҳи 
донишу маърифати ҷомеа саҳми муносиб мегузоранд ва дар ҳалли 
мушкилоти замон низ мусоидат менамоянд. Аз ин ҷост, ки ВАО-ро ҳамчун 
«ҳокимияти чорум» низ пазируфтаанд, ки аз нақши ҳалкунандаи он дар 
бартараф намудани мушкилоти ҷомеа шаҳодат медиҳад. Инчунин, 
телевизион дар бозтоб ва ҳалли мушкилоти рӯзгор ва ташаккули афкори 
ҷомеа таъсири фарогир дорад ва дар муқоиса бо дигар воситаҳои ахбори 

омма ҳадафманду муассир мебошад.
Аз ин рӯ, таҳқиқи нақш, арзиш ва вазифаҳои муассисаҳои 

телевизионӣ, аз ҷумла, шабакаҳои телевизионии маҳаллӣ дар низоми ВАО- 
и Ҷумҳурии Тоҷикистон аз мавзуъҳоест, ки бояд ҳаматарафа мавриди 

омӯзиш қарор гирифта шавад. Муайян кардани махсусиятҳои жанрҳои 
журналистикаи телевизион, омӯзиши сохтору вазифаҳо, марҳилаҳои 

ташаккул ва рушди онҳо низ судманд аст. Ба ҳамагон маълум аст, сол то 
сол шумораи тамошобинони барномаҳои телевизионӣ дар шаҳрҳо ва 
минтақаҳои Тоҷикистон бештар мегардад, ки ин раванд ба баланд 
гардидани нуфузи телевизион дар ташаккули афкори ҷомеа такони ҷиддӣ 

бахшида, зарурати омӯзиши сохтор ва хусусиятҳои жанрии барномаҳои 
телевизионҳои маҳаллиро ба вуҷуд овардааст. Дар робита ба ин, 
муҳақиқиқ Сафарзода Манучеҳри Наҷот дар мавзуи «Телевизион - омили 
ҳамгироии ҷамъиятӣ-сиёсӣ (дар мисоли телевизионҳои вилояти Хатлони 

Ҷумҳурии Тоҷикистон)» пажуҳиши илмӣ анҷом додааст. Дарвоқеъ, 

барномаҳои иҷтимоию сиёсӣ дар телевизион нақши таъсиррасониро 
тавассути паҳн кардан ва тавзеҳ бахшидани иттилооти сиёсӣ боиси 

ташаккул ва таҳаввули афкори ҷамъиятӣ мегардад. Ба таъкиди диссертант, 
“Тавассути ташаккули афкори ҷомеа ва ташаккули муносибату эътиқоди 
иҷтимоӣ, телевизион шаҳрвандро ба амалҳои муайян ташвиқ мекунад. 
Чунин амалҳо оқибатҳои муҳимми иҷтимоию сиёсиро доранд, зеро 
муҳтавои иттилооте, ки ба шунавандагон равона карда мешавад, ба 
муносибати онҳо ба воқеият таъсир мерасонад ва амалҳои иҷтимоиашонро 
танзим мекунад”.

Бояд қайд кард, ки ҷанбаҳои иҷтимоию сиёсии телевизион дар 
ҳамгироии иҷтимоию сиёсии шаҳрвандон саҳми назаррас дошта, аз 
муҳиммияти мавзуи таҳқиқ далолат мекунад. Дар муқаддимаи 
диссертатсия аҳамияти мавзуи таҳқиқ асоснок карда шуда, дараҷаи 
омӯзиш, робитаи таҳқиқ бо барномаҳо ва мавзуъҳои илмӣ, ҳадаф ва 
вазифаҳои асосӣ, объект ва предмет, асосҳои назарӣ ва методологии 
таҳқиқ, сарчашмаҳои таҳқиқ, навгониҳои таҳқиқ, нуктаҳои асосии ба 

ҳимоя пешниҳодшаванда, арзиши назарӣ ва амалии он, мутобиқати мавзуи 
диссертатсия бо шиносномаи ихтисоси ил, саҳми шахсии довталаби 

дараҷаи илмӣ, тасвиби амалии натиҷаҳои таҳқиқ, сохтори диссертатсия 
таҳлилу пажуҳиш гардидааст.

Боби якуми диссертатсия “Моҳияти иҷтимоӣ ва ҳамгироии фаъолият 
дар телевизион” унвон дошта, фаслҳои “Махсусиятҳои фаъолияти 

ҷамъиятию сиёсии телевизион”, “Муошират - омили муҳимми танзими 

муносибатҳои ҷамъиятӣ” ва “Дискурс (ё худ суҳбати сиёсӣ) ва 
махсусиятҳои он дар телевизион” дар бар мегирад. Дар ин боб нақши 
телевизион дар ташаккулу пешрафти ҷомеаи мушаххас гардида, моҳияти 
муошират ва нақши он дар низоми муносибатҳои ҷамъиятию сиёсӣ ва аз 
нигоҳи илмӣ гуфтугӯи сиёсӣ (дискурс) дар телевизион таҳқиқ шудааст.

Боби дуюми диссертатсия “Ташаккули шабакаҳои телевизионӣ дар 
вилояти Хатлон ва ҷанбаҳои гуногуни фаъолияти онҳо” номгузорӣ шуда, 
муҳаққиқ таърихи ташаккул ва барномаҳои шабакаҳои телевизионии 

маҳаллӣ ва нақши жанрҳо дар таҳия ва пешниҳоди барномаҳоро пажуҳиш 
намудааст.

Диссертант ҳангоми пажуҳиши мавзуъ асарҳои олимону муҳаққиқону 
шинохтаи дохиливу хориҷиро омӯхтааст ва бамавқеъ корбаст кардааст, ки 
ҷанбаи илмии диссертатсияро қавӣ гардондааст.

Дар хулосаи автореферат натиҷаи таҳқиқ дар даҳ банд оварда 
шудааст, ки мазмуну муҳтавои диссертатсия ва дастовардҳои 
пажуҳишгарро нишон медиҳад.

Автореферати диссертатсияи Сафарзода Манучеҳри Наҷот бо 
ихтисоси илмии интихобнамудаи муаллиф мувофиқат менамояд. Мавзуи 
диссертатсия ва мазмуну муҳтавои он ба доираи мавзуъ ва масъалаҳои 
таҳқиқӣ, ки дар шиносномаи ихтисоси илмии 6В050400 - 
Рӯзноманигорӣ (6В050401 - Рӯзноманигорӣ) таъйин шудаанд, комилан 
мутобиқат мекунад.

Бо вуҷуди ин, дар автореферат баъзе галатҳо ба назар мерасад, ки 
бартараф намудани онҳо ба баланд гардидани мазмуну муҳтавои 
диссертатсия мусоидат мекунад:

1. Диссертант дар “Дараҷаи таҳқиқи мавзуъ” асарҳои олимону 
муҳаққиқони зиёдеро номбар кардааст, вале ба таври мушаххас онҳоро 
шарҳу тавзеҳ ва радабандӣ накардааст.

2. Дар қисмати хулосаи автореферат муҳаққиқ дар даҳ банд 
муҳтавои пажуҳишро бозтоб кардааст, ҳол он ки дар диссертатсия 

хулоса дар бист банд оварда шудааст. Хуб мешуд, ки қисмати хулосаи 
диссертатсия айнан дар автореферат пешниҳод мегардид.

3. Дар автореферат баъзе ғалатҳои имлоию техникӣ ба назар 
мерасад, ки ислоҳи онҳо ба манфиати кор хоҳад буд.

Камбудиҳои мазкур ба ҳеҷ ваҷҳ арзиши илмии пажуҳишро коста 
намегардонад ва муҳақиққ ҳадафҳои дар наздаш гузоштаро дар асоси 
таҳлил ва баррасиҳои илмӣ бомуваффақият арзёбӣ кардааст.

Автореферати диссертатсияи Сафарзода Манучеҳри Наҷот дар 

мавзуи «Телевизион - омили ҳамгироии ҷамъиятӣ-сиёсӣ (дар мисолй 

телевизионҳои вилояти Хатлони Ҷумҳурии Тоҷикистон)» ба талаботи 
бандҳои 31-35-и Тартиби додани дараҷаҳои илмӣ, ки бо қарори 
Ҳукумати Ҷумҳурии Тоҷикистон аз 30 июни соли 2021, таҳти №267 
тасдиқ шудааст, ҷавобгӯ буда, муаллифи он сазовори дарёфти дараҷаи 
илмии дараҷаи илмии доктори фалсафа (РИГ)) - доктор аз рӯйи ихтисоси 
6Э050400 - Рӯзноманигорӣ (60050401 - Рӯзноманигорӣ) мебошад.

